Планирани активности за период од 27-30 Април 2020 год.

ЕТИКА ВО РЕЛИГИИТЕ
Наставна единица: Добродетели кој треба да ги поседува секој

(Хуманост, Сочувство и Солидарност)
Да се прочита и научи наставната содржина од учебникот на 93-94 страна. 
Убаво е чувството кога можеш на некого да му помогнеш. 
Дали некогаш сте имале можност и сте покажале хумано дело?

Дали познаваш некој од твојата околина на кого му е потребно некаква помош, а ти можеш да му помогнеш? 
Според зборовите на Христос ние ја покажуваме нашата хуманост ако:

· гладните и жедните ги нахраниме,

· на оние кои не можат да си купат облека и обувки им подариме од нашите,

· болните и старите ги посетиме ...
Како во овие услови кога седиме дома и нема редовна настава можеме да направиме некое хумано дело.
Околу нас има многу сиромашни и болни луѓе на кои им е потребна нашата помош. На улица постојано се случува да сретнеме некој сиромашен кој проси.
Постојано некој моли за храна или бараат помош за лекување на некој болен. 
Кон таквите луѓе треба да се однесуваме со сочувство и почитување.

Сочувствување значи ние да имаме разбирање за нивните маки и неволји. Доколку сме во можност, треба да им помогнеме, но никако не смееме да ги

навредуваме.
За дома:  размислете и доколку сте во можност направете добро дело .

Постојат многу начини со кои може да ја искажеме нашата солидарност.
Еве неколку идеи:
Бидејќи сте во возраст кога растете, облеката и обувките брзо ви се смалувааат, а сè уште може да се носат, доколку немате помал брат или сестра или познат на кого можете да им ги подарите, најчесто се чува во плакари и само зафаќа простор, можеш да ја подариш некому, на кого му е потребна и му е неопходна.
Истото можеш да го направиш и со играчките со кои веќе не си играш, а можеш да помогнеш и со некои прехранбени продукти.
Сети се дали познаваш некого на кого му е потребна помош. 
Дали и кога сте искажале сочувство или разбирање кон луѓето на кои им е потребна помош?
Постојат многу начини со кои можеш да ја искажеш твојата солидарност.

Преку медиумите постојано дознаваме за некои болни деца на кои им е потребна лекарска интервенција за да може да се лекува. 
Овие информации секогаш се проследени со молба за помош или повик за изразување на хуманост и солидарност.

Доколку си во можност, запамети на кој начин можеш ти да помогнеш и потруди се да го направиш тоа. Секое наше добро дело Бог ни го враќа со уште поголема добрина и благослов во животот. Затоа, не двоуми се да направиш некаква добрина и да помогнеш на некого.
За оваа наставна содржина нема домашна задача која треба да ја испраќате на mail.

Наставна единица: ПОКАЈАНИЕ – ПРЕИСПИТУВАЊЕ НА СЕБЕ СИ!

(учебник стр.  95 – 98)

           Во нашето секојдневие, постојано правиме грешки – некогаш намерни, некогаш ненамерни. Размислете добро какви грешки секојдневно правите: 
дали некого излажавте; 
дали ветивте нешто а не исполнивте; 
дали повредивте некого;
 дали се скаравте со некого; 
дали помисливте нешто лошо; 
дали бевте себични, или на било кој друг начин згрешивте?

Бидете искрени пред себе си! 


Сега размислете,  дали кога  грешите – ви е сеедно или има некакви промени во вашето расположение? Како се чувствувате? Дали ви е сеедно или сте вознемирени, нервозни, немирни, како да имате некој товар и дали чувствувате „грижа на совеста“.

Совеста е внатрешниот глас во човекот, кој му кажува што е добро, а што не. 

       Бидејќи, многу е тешко да се живее со товарот на совеста, треба да најдеме начин како да ја смириме. Во христијанството постои начин - како да се смириме со самите себе и да ја смириме својата совест. Тој начин се вика покајание.
Покајанието значи – искрено да ти биде жал за грешката што си ја направил и решеност  да не ја повторуваш истата.

        Кога некому ќе згрешиме  и сакаме да ја поправиме грешката, треба да побараме прошка. Значи, заедно со покајанието оди и проштевањето. Кога некој ќе ни прости, тоа значи дека покажал милост спрема нас, иако не сме ја заслужиле. И како што сме радосни кога нам ќе ни простат, така треба да умееме и ние да проштеваме, кога некој ќе ни згреши. 

(Сетете се како велиме во молитвата „Оче наш“ - и прости ни ги долговите наши како што и ние им ги проштеваме на нашите должници).

     Како пример на вистинско покајание, во Библијата ни е дадена приказната за изгубениот (заблудениот) син. 
Прочитајте ја - Параболата за изгубениот син, на стр. 97 и 98 во учебникот.
Во самата парабола (приказна со преносно значење) се содржани сите три поими: покајание, проштевање и помирување. 
За дома: Внимателно прочитајте го текстот, за да ги пронајдете моментите на покајание, проштевање и помирување во „Параболата за изгубениот син“ и  да ги запишете деловите од речениците каде е моментот на покајание, проштевање и помирување и истите да ги испратите на e mail  milenkovpetar@gmail.com. 
Доставете ги вашите домашни задачи најкасно до 30 Април (Четврток)
Потсетување:  Наставните содржини секоја седмица редовно се доставуваат и ви се достапни на страницата на училиштето. 

Бидејќи некои ученици сеуште не сработиле ниту една домашна задача или само делумно сработиле, ве известувам најкасно до 30. Април (Четврток) да се испратат сите заостанати домашни задачи доколку сакате да ви се вреднува вашиот труд и тековно бидете формативно оценувани на  e mail  milenkovpetar@gmail.com. 
Испратените домашни задачи по 30 Април нема да бидат разгледувани. 

